
GOUVÈNÈ CUOMO ANONSE BASSMASTER ELITE SERIES AP RETOUNEN NAN 

ETA NEW YORK AN 2017 
 

Foto chanpyona Governor's Challenge Fishing Tournament 2016 nan lak 
Onondaga pral disponibla a menm talè konsa  

 
Men sa ki disponib kounye a   : Nouvo I Fish NY Beginners' Guide to Freshwater 

Fishing 
 

Anplis de plis pase 200 klas pou aprann fè lapèch gratis yo ofri atravè eta New 
York la 

 
 
Gouvènè Andrew M. Cuomo anonse jodi a B.A.S.S. Elite Series pral vin ak chanpyona 
lapèch premye klas la ankò nan Eta New York an 2017. Eta New York pral mèt tèt li 
ansanm ak B.A.S.S. pou l òganize konpetisyon lapèch, sa gen ladan l Governor's 
Challenge, epi pou l envite pi bon pwofesyonèl lapèch yo pou yo patisipe e pou yo bay 
soutyen yo nan yo pakèt opòtinite pou fè lapèch e pou jwi vakans ki genyen nan tout eta 
a. 
 
Men sa gouvènè Cuomo di, «Eta New York santi l fyè pou l kontinye kolaborasyon 
nou an ak B.A.S.S. epi pou l asire l chanpyona lapèch de premye kalite sa a ap toujou 
fèt nan eta nou an. » «Soti nan dlo dous nan lak Placid rive nan rivyè St. Lauren pase 
bò kot Long Island, New York vante l lefètke li ka bay eksperyans fè lapèch pase nenpòt 
lòt eta, se sa ki fè kolaborasyon sa a fè byen mache konsa a. Nou ankouraje ni moun 
New York ak vizitè pou yo vini jwenn milye ak milye moun ki amize yo nan dlo lak ak 
rivye Eta New York la chak ane pou yo fè eksperyans Bassmasters 2017 la pou pou 
pwòp tèt yo.  » 
 
Chanpyona Bassmaster ki te fèt deja yo te byen pase, se sa k fè gouvènè Cuomo 
anonse pwogram nan ap tounen fèt nan Village of Waddington ki sou rivyè St. Laurent 
an an 2017 pou kontinye ankouraje moun fè lapèch e vwayaje nan eta New York. 
Chanpyona Elite Series k ap fèt Waddington, ki gen yon popilasyon 996 moun ki toujou 
rete la, te atire yon foul nan nonm 30.000 moun nan chanpyona 2013 ak 2015 yo, pi 
pwo foul moun nan istwa Elite Series ki te janm asiste. B.A.S.S. Elite Series la ak 
Governor's Challenge la ap gen ladan yo demonstrasyon sou ki jan moun fè lapèch, yon 
chanpyona lapèch pwofesyonèl, ak yon bankè pou moun k ap patisipe nan evènman 
an. Anplis de sipò gouvènè a kontinye bay endistri lapèch la k ap ogmante a, anous sa 

a kontribye a yon akwasman 6,5 pou san nan vant pou zafè lapèch depi ane ki sot pase 
a la a sèlman. Anplis de sa, gen yon akwasman de preske 10.000 nan pèmi pou fè 
lapèch nan dlo dous ak 20.000 nan enskripsyon pou lapèch nan lanmè pou plezi ak spò 
yo vann jis pou kounye a an 2016 lè w konpare sa ak menm epòk la nan 2015. 
 
Men sa Lieutenant Governor Kathy Hochul di «   New York fyè dèske li ka akeyi 
chanpyona premye klas sa a, e l ap fè konnen kokennchenn opòtinite ki disponib pou fè 
lapèch nan tout eta nou an.» «Ane apre ane, gouvènè Cuomo fè sektè touris la mache 
opwenke li bat anpil rekò, sa pwouve Empire State pa gen parèy pou kote ou ka divèti w 
diran tout ane a. 
 
Men sa CEO B.A.S.S. Bruce Akin di «Sipò gouvènè Cuomo ak kolaborasyon nou ak I 
Love New York pèmèt nou mete sou pye chanpyona Elite Series ki pi reyisi e ki pi 
enteresan nan dènye ane ki sot pase yo. Se sa k fè, atravè medya nou yo, sa gen ladan 
l pwogram tele   The Bassmasters sou ESPN2, nou kapab montre tout moun ki fè 
lapèch pwason bass nan peyi a zòn premye kalite kote yo ka fè lapèch ki disponib a yo 
menm nan New York. Sa bèl pou wè yon eta ki rekonèt valè fè lapèch pou spò pote nan 
ekonomi l. Se pa ti kontan nou kontan dèske nou kapab vini ak yon evènman Elite nan 
Waddington, ki se youn nan kominite pi enterese e ki pi chofe nou te janm ki privilèj pou 
no travay avè l. M konnen moun ki fè lapèch nan Elite Series yo ap kontan anpil pou 
aprann n ap retounen al nan rivyè St. Laurent an.   » 
 
Nou envite ni moun ki renmen fè lapèch ak ni moun k ap vini pou premye fwa pou yon 
pran avantaj de jou gratis you bay  pou fè lapèch atravè ane a. Anplis de wikenn nan 
fevriye ak nan jen, yo ankouraje rezidan ak vizitè pou patisipe nan jou gratis pou fè 
lapèch k ap tonbe 11 novanm k ap Veteran's Day. 
 
Men sa Basil Seggos ki komisyonè Department of Environmental Conservation di 
«   Eta New York se la menm nou jwenn pi bon zòn pou fè lapèch nan lemonn, sitou 
lapèch pwason bass, e se pa ti kontan nou kontan chanpyona Bassmaster a ap fèt New 
York ankò. Fè lapèch se yon tradisyon yo fyè de li nan eta a e li non sèlman bay milyon 
de rezidan ak vizitè aktivite pou divèti yo men li se yon motè vital pou ekonomi an, li 
sipòte ekonomi nan tout zòn nan eta a. 
 
Men sa Howard Zemsky ki se direktè jeneral e komisyonè Empire State 
Development lan di   «   Eta New York se la menm nou jwenm yon seri de zòn pou fè 
lapèch ki pi bèl nan tout Etazini. Grasa yon seri inisyativ gouvènè Cuomo fè, n ap 
ogmante opòtinite pou ni rezidan ak vwayajè pou vin fè lapèch nan rejyon New York 
kote yo fè vakans e n ap bati sou enpak ekonomik sa gen sou sektè touris la, ki kounye 
depase 100 milya dola.  » 
 
Men sa direktè konte Onondaga Joanie Mahoney di «   Evènman tankou Bassmater 
Elite series ak Governor's Challenge founi yon bèl opòtinite pou fè wè tout sa rejyon nou 
an gen pou ofri. Chapo ba pou gouvènè Cuomo difètke l mennen elite series la nan 
New York ankò, e konsa li bay nou yon gwo opòtinite pou    fè konnen bèl opòtinite ki 
genyen pou fè lapèch nan zòn santral New York.   » 

New York se la ou ka fè lapèch pi byen nan tout peyi a nan pi bèl zòn vakans ki genyen, 
e paske ou ka jwenn 165 diferan espès pwasyon nan eta a, ni rezidan yo ak vwayajè ap 
kontinye jete zen yon la. Dapre yon etid U.S. Fish and Wildlife te fè, enpak ekonomik 
depans ki gen rapò a sòti pou y al fè lapèch nan Eta New York depase 1,9 milya dola 
an 2011. Non sèlman endistri lapèch la solid, men enpak li sou endistri touris la 
kontinye ogmante tou. Nan New York santral, depans ki soti dirèk nan sektè touris 
ogmante 18 pou san, sot nan 1,8 milya dola en 2010 rive nan 2,1 milya dola en 2014. 
Nan konte Onondaga an sèlman, depans ki soti dirèk nan sektè touris ogmante 19 pou 
san depi 2010. 
 
Gouvènè an anonse yon seri inisyativ pou kontinye bay sipò a endistri touris ak lapèch 
la nan Eta New York. 
 
Gid pratik pou fè lapèch nan dlo dous I FISH NY 
Department of Environmental Conservation (DEC) an devlope yon nouvo manyèl 
enstriksyon ki gen tit «   Gid pratik pou fè lapèch nan dlo dous I FISH NY.   » Manyèl la, 
ou ka telechaje la a, konpoze de nèf pati   :  

• Pwason New York yo  

• Materyèl ak teknik de baz pou fè lapèch 

• Kòman pou prepare pwason ou kenbe yo 

• Fè lapèch an sekirite e yon fason responsab  

• Metòd entèmedyè pou fè lapèch : Materyèl ak teknik  

• Lavi bèt nan dlo  

• Lak ak rivyè New York  

• Gesyon endistri lapèch  

• Entwodiksyon nan lapèch sou glas  

Manyèl sa a pap non sèlman itil pou moun ki vle kòmanse fè lapèch pou spò, men l ap 
itil tou pou edikatè ki ka twouve youn oswa kèk nan pati sa yo bon pou anseye elèv sijè 
sa yo.  
 
Kou pou aprann fè lapèch gratis 
Yo bay plis pase 200 Kou pou aprann fè lapèch atravè eta New York chak ane. Nan kou 
pou aprann fè lapèch sa yo, patisipan yo ka fè lapèch san yo pa bezwen yon lisans pou 
peche nan dlo dous oswa san yo pa bezween enskri nan rejis pou fè lapèch nan lanmè 
pou plezi (Recreational Marine Fishing Registry) Anplis de fè lapèch, patisipan yo va 
aprann ki jan pou idantifye diferan pwason, ekipman ak teknik pou fè lapèch, gesyon 
indistri pou lapèch, kòd moral pou fè lapèch an liy ak ekoloji bèt nan dlo. Se opòtinite 
ideyal ki genyen pou al eseye fè lapèch pou premye fwa oswa vin ak fanmi a pou yo fè 
yon bèl eksperyans.  
 
Klike la a pou vizite sit wèb DEC a pou jwenn yon lis kou pou aprann fè lapèch yo gratis 
pou ka twouve yon rankont k ap fèt nan zò kote w rete ete sa a.  
 
Plis pas 2,3 milyon twuit nan eta New York 

Nou nan sezon pou kenbe twit kounye a e gen plis pase 2,3 milyon twit ou ka kenbe 
nan ti rivyè, ki gen koulè mawon oswa koulè akansyèl ou ka jwenn nan plis pase 309 
lak ak etan, e nan preskè 4.667 kilomèt rivyè atravè eta a. Pou ede planifye sòti pou al 
peche, gouvènè Cuomo te rann disponib enfòmansyon sou fason pou reyansemanse 
twit sezon an nan Open NY Data. Klike la apou jwen enfòmansyon sou sezon twit, sa 
gen ladan l nonm twit yo, espès yo, tay yo, ak nan ki zòn yo ka kenbe twuit.  
 
Klike la a pou jwenn enfòmasyon sou sezon yo fè lapèch twuit, sa gen ladan l yo yon 
tab pou vizitè ka chèche Konte apre Konte, sous kò sous dlo oswa yon fil. De la, gen 
yon seri karakteristik sou graf ki bay filt anplis pou espès pwason, tay yo e plis ankò. 
 
Nan New York ou ka jwenn lapèch premye klas ak yon gran varyete pwason dwo frèt, 
pwason dlo cho and pwason ki sot nan dlo sale nan plis pase 7.500 lak ak etan, 80 467 
kilomèt rivyè ak sous dlo ak santèn de milye kilomèt bò lanmè a nan eta New York Pou 
aprann plis sou 11 rejyon vakans nan New York ak zòn ki pi bon pou fè lapèch nan 
Empire State la, al nan sit wèb http://www.iloveny.com. Detay sou kondisyon pou gen 
lisans lapèch ansanm avèk lòt règlemantasyon ansanm avèk enfòmasyon fasinan 
apwofondi sou anpil espès ki rele New York lakay disponib nan www.dec.ny.gov.  

